
Marilah kita bersama-sama meningkatkan ketakwaan kepada
Allah Subhanahu wa-Taala dengan memperbanyakkan amal ibadah
dan meninggalkan perbuatan yang mungkar supaya mendapat reda

Allah Subhanahu wa Taala di dunia dan akhirat.

Sidang Jumaat Yang Dirahmati Allah Subhanahu wa-Taala,

Firman Allah Subhanahu wa-Taala dalam surah Taha ayat 132:

Yang bermaksud: “Dan perintahkanlah kepada keluargamu agar
mendirikan solat dan bersabarlah kamu dalam mengerjakan. Kami
tidak meminta rezeki kepadamu (bahkan), Kamilah yang memberi
rezeki kepadamu. Dan (ingatlah) akibat (yang baik) itu adalah bagi
orang yang bertakwa.”

Solat lima waktu difardukan semasa peristiwa Isra dan Mikraj.
Bersempena dengan itu, marilah kita bersungguh-sungguh mengajak ahli
keluarga menunaikan solat lima waktu secara berjemaah di masjid khususnya
solat Subuh. Mudah-mudahan jemaah solat Subuh di negeri ini jumlahnya sama
ramai seperti solat Jumaat. Semoga kita, keluarga, masyarakat, negeri dan
negara kita mendapat perlindungan daripada Allah Subhanahu wa-Taala.
Sebagaimana hadis riwayat Imam at-Tabrani, Rasulullah Sallahu Alaihi

Wassalam bersabda:

Yang bermaksud: “ Siapa yang sembahyang Subuh berjemaah maka dia

mendapat perlindungan Allah Subhanahu wa-Taala.”



Solat fardu berjemaah di masjid juga boleh bertemu mesra, kenal
mengenal antara kita dan dapat mengeratkan hubungan ukhuwah Islam sesama
Kita serta mengelakkan daripada berlakunya perpecahan. Ini adalah antara titah
Kebawah Duli Tuanku Sultan Pahang yang menggalakkan Kkita semua
memakmurkan masjid. Semoga negeri Pahang sentiasa mendapat kemakmuran
dan diberkati oleh Allah Subhanahu wa-Taala.

Ya Allah kurniakanlah kepada Kebawah Duli Yang Maha Mulia
Tuanku Sultan kami kata-kata yang penuh hikmah dan bijaksana,

amalan yang dilimpahi cahaya petunjuk serta tetapkanlah baginda

pada jalan yang lurus.

